e
LEANN TEANGA
AN REIVIU

Cailleach na gCearc agus an Leasmhathair

— Seanscéal n6 Scéal fior: Léirit na mBan

i scéalta béaloidis Ghaoth Dobhair agus na
Rosann i mBailiuchdn na Scol 1937-39

Réamhra

Is suimiuil agus ilghnéitheach é 1éirit na mban sa bhéaloideas; ar thaobh amhain t4 lorg an
phatrarcachais agus na cumhachta reiligiinai a mhair anios go dti an 201 haois — cuir i gcis,
treascairt na mban dd mbaois — agus ar an taobh eile, td rian de sheanchreidimh Ghaelacha
6 scéalta nios sine f6s — faoina ndraiocht, agus a gcumhacht. Is tagairt thabhachtach dainn
iad na scéalta seo ar an doigh ar phléigh an pobal leis an théiniulacht, an mhoréltacht agus
an inscne san am ata caite.

Déantar plé san alt seo ar chnuasach scéalta 6 Bhailitichan na Scol (1937-39) de chuid
Ghaoth Dobhair agus na Rosann, 6 Scoil Rann na Feirste a thad le Scoil Bhun an Inbhir go
sonrach. Déantar na himleabhair ar fad atd i gceist a liosta thios. Déantar plé ar na scéalta
seo laistigh dd gcomhthéacs stairiuil agus sdisialta, agus ar thionchar idirghabhélach na
mordltachta Caitlici agus noirm phatrarcacha ar an bhéaloideas. Cuirtear seasamh na mban
mar scéalaithe pobail san direamh chomh maith. Aititear go mbionn pearsana baineanna i
mbéaloideas Ghaoth Dobhair thuas seal, thios seal 6 chumhacht go cosc, 6 6moés go heagla.
Tarraingftear ar an bhéaloideas féin chomh maith leis an teoiric theimineach, leithéidi Theoiric
na Marcala agus Theoiric na Struchtir Cumhachta (Cameron [1985], Spender [1980], hooks
[1990], Federici [2004], de Certeau [1984]), agus faisnéis agus saineolas daonchultartha
na hEireann ar na habhair seo (leithéidi Bourke [1993; 2002], Ni Dhonnchadha [2002], O
Crualaoich [2003], Nic Giolla Chombhaill [2016], O Laoire [2005]).

Scrudaitear san alt seo an 1éiriti a tugadh ar mhnd sa bhéaloideas sna ceantair bheaga seo
agus déantar anailis ghéar ar an tsiombalachas, agus ar an mhoraltacht seo, n6 a heaspa, a
aithnitear i bpatriin sna scéalta. Faoi dheireadh, tugtar faoi anailis fheimineach ar an dbhar
seo agus scrudaitear an do6igh a dtugann pearsana baineanna — Cailleach na gCearc, cuir i
gcas — léargas duinn ar dhearcthai inscne agus sochaiocha na linne sin. Déantar anailis ar
an bhealach a léiritear luachanna séisialta, inscneacha laistigh de chreatlacha osnaddrtha an
bhéaloidis, gné a snionn le chéile tuiscinti 6 mhiotais agus ¢ thiorscéalta agus léirmhiniu

siombalach le 1éamh iontu.

Culra Stairidil agus Séisialta

In Eirinn sna 19301, go hairithe i gceantair iargulta an iarthair, d'imir an bhochtaineacht
n6 ‘rural fundamentalism’ (Gray, 2010: 23) agus cion inscneach na ndualgas sa tsochai rél
tabhachtach in imealld iddras na mban ar [Amh amhain, ach rél larnach cultdrtha a thabhairt
daofa ar an 14mh eile. (Gray, 2010: 40)

I gceantair ar fud na hEireann, ar nés Ghaoth Dobhair agus na Rosann, d’imir mn4 rél
tabhachtach lena saothar laethuil i saol an teaghlaigh, ciram leanai, ullmhu bia, obair fite,
agus poist shéasuracha n6 neamhthoirmitla, go minic ina n-aonar i gcomhthéacs imirce na
bhfear agus na bochtaineachta. Ag an am chéanna, ba rél phriomhchaomhnéiri an chultair
bhéil a bhi ag na mn4, ag seachadadh scéalta béaloidis, insint creidimh, paidreacha, amhrain,
agus stair itiuil laistigh den réimse baile. Is mnd iad dorndn maith d’thaisnéiseoiri na scéalta
i mBailitichdn na Scol sna ceantair seo. Mar a luann Delay (2015: 5-6), ba bheag aitheantas a
tugadh den chinedl oibre cultdrtha seo, go hdirithe mar ‘eolas tidardsach’ ach mar chaitheamh
aimsire n6é mionscéalajocht, cé gur ghné larnach i de mhaireachtdil an traidisivin béil. Dar le
Lysaght (1999: 266—7), chloist scéalaiocht den chuid is mé in iteanna priobhdideacha né
leathphriobhdideacha — cistini, béithigh, agus diteanna oibre coiteanna — rud a mhunlaigh
dbhar agus ciall na n-insinti. Cuidionn an seasamh seo le minit a thabhairt ar an chuis a
mbionn débhriocht iontu go minic i bhfioracha baineanna, na fioracha baineanna sa scéal
‘An Cailin Dilis’ (CBES, 1065: 77-80) cuir i gcds, an mhéthair a imrionn rél ciramai don
chlann ach 4 mbagairt fosta, an inion ina leanbh soineanta ach ina gniomhaire cumhachtach,
draiochtdil agus an chailleach atd ina comhairleoir crionna ach ina bagairt osnadurtha ag an
am chéanna. Is fioracha cumhachtacha, eolacha, draiochtula, bagracha agus contdirteacha
iad; fite fuaite mar sin sa débhriocht.

Rinne Bailitichdn na Scol (1937-39) éacht le gnéithe den traidisitin béil a bhailit agus
a chaomhnu, a thug deis do scoldiri na Gaeilge na scéalta a anailisit agus guth na mban a
scagadh faoi chreatlacha thionscadal oideachastil de chuid an Stéit. (Briody, 2007: 199)
Eagraithe ag Coimisitn Béaloideasa Eireann faoi Shaorstit Eireann, spreag an tionscadal
daltai bunscoile mar bhailitheoiri, chun dbhar a thaifead 6 bhaill den phobal nios sine —
mar shampla, mdithreacha, seantuisti agus comharsana. Thug mné Gaeltachta cuntais ar

chreideamh osnddurtha, stair theaghlaigh agus teagasc morélta, a bhi fréamhaithe go minic

ina dtaithi saoil sa bhaile. (Bourke, 1993: 33) Mar sin féin, bhi roinnt bac idirghabhéla difriuil
i geeist leis an phroiseas bailiichdin: udards an mhuinteora, ionchais an Choimisidin, agus
idéalacha ndisitinajocha a bhi i réim maidir le moraltacht, inscne agus bardntalacht chultartha.
(Dorson, 1982: 41; 95; 256) Mar thoradh air sin, mhair na scéalta seo sa traidisitin béil agus
go minic cuireadh in oiritint iad le creatlacha teagascacha n6é morélta inghlactha na linne, go
hairithe nuair a bhain scéalta le gnéasacht, foréigean n6 neamhspledchas na mban. T4 sé seo
le feicedil go hdirithe i bhfrdmu thioracha osnddurtha na mban — ambhail anleasmhéthair, an
chailleach, n6 an bhean anaithnid a dhéanann éacht ach go rinda — a bhfuil a ngniomhartha
taifeadta ach is annamh a chuirtear i bhfior-chomhthéacs séisialta nios leithne iad.

In dbhar an chompail seo, feictear mnd mar dbhair scéala agus mar fhaisnéiseoiri bunusacha
araon, ach cuirtear a n-tidaras as riocht go seasta mar gheall ar choinbhinsidin léirmhinithe
inscne. (Dégh, 1995) Sna scéalta a scridaitear san alt seo, léiritear mna mar chosantéiri,
combhairleoiri agus idirghabhalaithe — mar shampla, an bhean a shabhdlann leanbh le cleas
(CBES, 1066: 94-7), n6 an figiur baineann a gcuireann a heolas baile ar chumas daoine
bagairti osnadurtha a shara (CBES, 1066: 118-25). Ag an am chéanna, is minic a chuirtear
mnd i lathair mar dhaoine contdirteacha (Liithi, 1982) né ar chéir ddinn a bheith amhrasach
futhu 6 thaobh na moréltachta de, go hdirithe i riocht na leasmhéthar n6 chailleach na gcearc.
Cailleadh Orus, cuir i gcas (CBES, 1068: 116-119) a bhuaileann bob ar chailini 6ga soineanta.

Mar a luann Bourke (1993:50):

In oral storytelling in Irish, the figure of Cailleach na gCearc, the Henwife, sums up some of the
ambivalence felt about women who kept hens. Poor, marginalized, and dirty, the Henwife is
nevertheless wise and well informed. Untouched by power struggles, she is independent of the romantic
destiny that rules the lives of other female characters, and often comes to the aid of the struggling
hero or heroine. In storytelling and in written reminiscences of rural life, we also find a recurring
analogy between resistance to the keeping of hens and resistance to women'’s speech. That hens make

too much noise, and that women talk too much, is a familiar theme in men’s traditional storytelling.

Feictear a mhacasamhail i scéalta ar n6s ‘An Bhean Ghlas’ (CBES 1064: 378-84) 6 Rann
na Feirste. Léirfonn an déacht seo an rud a shainaithnionn Dégh (1995) mar chlaonadh
nios leithne sa bhéaloideas chun cumhacht na mban a ionchédu go hindireach, go hdirithe
isochai ina raibh gniomhaireacht na mban srianta go séisialta. Is pésadh agus pdisti amhdin
atd i ndan do6ibh, mar a fheictear sa scéal ‘An Bhean agus a Mac’ (CBES 1068: §536-40) n6
‘An Bhaintreach agus a hInion’ (O Baoill, 1993: 268). Léirionn léirithe den tsért sin teannas
saoil: bhi tionchar suntasach ag mn4 laistigh den teaghlach agus den phobal, ach ni raibh
moran aitheantais thoirmitil nd neamhspledchas acu. D4 réir sin, bionn an béaloideas ina
shuiomh ina n-aithnitear udards na mban go siombalach. (Bourke, 1993: 55, 110)

Ar an dbhar sin, nior cheart ionadaiocht na mban i mBailitichdn na Scol a léamh mar
1¢irit trédhearcach ar chreideamh (Nic Giolla Chombhaill, 2016: 71-1), ach mar thoradh

cultartha ar inscne, cumhacht agus cleachtas bailiichdin. Cé gur i measc na bhfoinsi béaloidis

ba théirgiula i nDun na nGall a bhi mn4, is annamh a chuirtear a nglértha chun tosaigh mar
ghniomhairi l¢irmhinithe (Bennett, 1997). Ina 4it sin, is minic a athmhunlaitear a dtaithi mar
scéalta rabhaidh, mar eiseamldiri moralta, né mar eisceacht osnadurtha, go hdirithe i scéaltaa
bhaineann le struchtuir teaghlaigh, oidhreacht agus gnéasacht. Cuireann seo gniomhaireacht
stairitil na mban i bhfolach agus a saothar cultdrtha curtha in eagar. Sa chas sin, tugann
léamh feimineach ar an dbhar tuiscint nios doimhne ar an d6igh ar phléigh na mnd le hidaras
laistigh de choiniollacha séisialta sriantacha agus ar an bhealach ar theidhmigh an béaloideas
mar ‘spas’ cédaithe (Rodriguez, 2014: 20) leis an idirbheartaiocht sin a chur in iul. Sa scéal
‘Inion Ri Cnoc an Oir’, cuir i gcas (CBES, 1064: 94-124), ina a ndéantar eolas né pearsa a

chlaochld, a theagasc agus né a idirghabhdil seachas tabhairt faoi gniomh laochais follasach.

Léirivi na mBan sa Bhéaloideas

Mar a luadh cheana féin, déantar plé san alt seo ar chnuasach scéalta 6 Bhailitichdn na Scol
(1937-39) de chuid Ghaoth Dobhair agus na Rosann: Scoil Rann na Feirste (CBES, 1064,
1065), Scoil Loch an Ttir (CBES, 1062, 1063), Scoil Ard Créna (CBES 1057), Cnoc an Stollaire
(CBES 1068), Scoil Doire Beag (CBES, 1066), Scoil an Luinnigh (CBES 1068, 1069) agus
Bun an Inbhir (CBES, 1066). Scoileanna inar bailiodh ualach mér faisnéise 6 na bailte beaga
thart orthu, go hdirithe i gcds Bhun an Inbhir ina n-aimsitear scéalta 6n Ghlaisigh, 6 Bhun
na Leaca, agus 6n Charraig. T4 réimse fairsing dbhar sna himleabhair seo; scéalta raraiochta,
fathscéalta, scéalta n6 cuntais faoi mhuintir na hdite n6 faoin phardiste, paidreacha, cleasanna,
tomhais, seanfthocail, ddnta, amhrdin, leigheasanna, pisreoga, creidimh né nésanna faoin
bhis, faoin aimsir, faoin bhreith agus araile.

Tagann an Chailleach chun cinn go mér sna scéalta a bailiodh thart fa Scoil Chnoc an
Stollaire, is pearsa thairseachuil, thairngeartach { a bhaineann leis an tsinsearacht agus an
mbortlaiocht, ‘Cailleach Loch Dearg’ (CBES, 1063: 62—71) 6 Scoil Loch an Iir, cuir i gcas. Is
iad na fioracha baineanna céanna a tugtar faoi deara go minic, an bhean lochtach, theargach,
dhioltasach, shantach - is teideal go fit é seo ar cheann de na scéalta 6 Rann na Feirste: ‘An
Bhean Shantach’ (CBES, 1064: 315-24). Is minic a chuireadh na mn4 seo samhnas, diom4
no eagla ar na fir thart orthu, sa scéal ‘Seonaidh agus Sinéad’ (CBES, 1064: 398—404), mar
shampla, ar a mbionn deireadh dearfach, direach amhdin mar gur ‘athruigh Sinéad a cuid
béasai agus bhi déigh maith ar an péire go 14 a mbdis. Nuair is bean shoineanta, shioganta
a chuirtear in itl, is minic is féidir imeartas focal né innuendo a thabhairt faoi deara sa scéal,
gnéasach, foréigeanach no eile, go hdirithe bainte le hiomha na gruaige — a léiritear go bhfuil
draiocht inti — n6 ag coimhéad ar bhean ina haonar i ngan fhios di; ‘Cailin na nGéach’ (CBES,
1064: 508-17), cuir i gc4s, ina bhfeictear an d4 rud - ‘thoisigh Maire a chioradh a cuid gruaige,
agus thoisigh Seaghan, an fear a bhi ag coimead na ngéach, a ghabhail dithe agus a tharraingt
a cuid gruaige...Chuaidh an ri i bhfolach agus d’than sé annsin ag choimead ar Mhdire. Ina
theannta sin, tugtar gléir agus gradam don bhean dlainn né ghéillitil, mar shampla,sa scéal
‘An Cailin Dilis’ (CBES, 1064: 350-8) as Rann na Feirste, postar { faoi dheireadh an scéil mar

gheall ar a béas, a gnaitlacht agus a hdilleacht.

Is iliomad léirithe éagsiila a bhionn ar mhna, cuimsionn fioracha ar nds na leasmhathar
teannas moralta agus teaghlaigh faoin athphoésadh agus tidards mathartha. Léiritear i bhfioracha
ban eile - leithéidi mna crionna, baintreacha, agus naoimh — an déscaradh buan idir bean
‘ghnaiuil) a nasctar leis an bheas agus an tsoinneantas, agus bean ‘chontdirteach), a nasctar
le mothuchdin ldidre agus an neamhspledchas. Cuir i gcds, an chodarsnacht idir an mhathair
‘theargach’ agus an bhean bheag ‘ghnaiuil’ sa scéal ‘An Cailin Falsa’ (CBES, 1064: 405-12).

Is 1éir go gcuirtear mnd i ldthair mar idirghabhalaithe cultdrtha a stitirann toradh an scéil
tri ghniomhartha indireacha. I scéal (CBES, 1066: 94—97) 6 Scoil Bhun an Inbhir, cuireann
bean sna Rosa a mac ar shiul agus cuireann si giorria ina dit, rud a shdbhdlann an leanbh 6
bhas cinnte. Cé nach gcuireann an scéal dashlédn oscailte roimh an ord patrarchach — mar a
léiritear é sa chleachtas foréigin i leith an ghasuir — cuireann an bhean isteach ar an chéras
as a cleas agus a heolas praiticitil. Léirionn an gniomh seo an rud a dtugann Dégh (1995)
‘covert agency’ air: cumhacht na mban a theidhmionn laistigh de theorainneacha soéisialta
sriantacha, seachas ina gcoinne go hoscailte.

Sa chomhthéacs céanna, léiritear débhéalaiocht mhoralta na mban mar thréith lirnach
sna scéalta. I scéal (CBES, 1066: 103—5) 6 Chénall Mhic Phaidin as Bun an Inbhir, déanann
bean nimhid ar an bhonndg ardin a thugtar don thathach, agus sébhalann si an gasur da
bharr. Cé gur gniomh foréigneach é, cuirtear i ldthair é mar ghniomh cosanta, bunaithe ar
eolas baile agus ar chleachtas laethuil an teaghlaigh. Mar a mhaionn Liithi (1982), is minic a
bhionn mnd sa bhéaloideas suite idir dhd chéras luacha — an mhoraltacht phobail agus an ga
maireachtala — agus feictear anseo go soiléir nach féidir a gniomh a bheartt ‘maith’ nd ‘olc’
go simpli. T4 an débhéalaiocht seo fréamhaithe go dombhain, go héirithe i gcomhthéacs na
linne, it a raibh mna freagrach as cosaint agus cothabhdil an teaghlaigh sa bhochtaineacht
chrua (Delay, 2015: 5-6).

Creat tabhachtach eile is ea siombalachas an bhaile agus an choirp, a bhaineann go dluth
le 1éirit na mban. Sa scéal chéanna, is samhail { an bhonnég ardin, ni hamhdin den chothg,
ach de chumhacht mhathartha atd in ann an saol agus an bds araon a riald. Mar a léirionn
Brophy (2010: 5), is minic a bhionn an baile sa bhéaloideas ina spéas ina mbionn tdaras
ag mn4, cé go mbionn sé teoranta don réimse phriobhdideach. Sna scéalta seo, usdidtear
an spés seo mar lathair ina gcuirtear gniomhartha cinnitunacha i gerich, fid ma imionn an
bhean 6n scéal ina dhiaidh sin. Léirionn an t-imeacht seo an claonadh bailitheoireachta a
dhéanann neamhaird ar shaothar na mban nuair a bhionn a bhfeidhm comhlionta acu (Ni
Dhuibhne, 2014 ). Is suntasach fosta an chodarsnacht idir rochtain na hinscne ar an draiocht.
I mBun an Inbhir, usdideann an fear an cleachtas draiochta ‘cogaint na hordéige’ chun eolas
a théil, ach teipeann air go leantnach an thirinne a aithint. I gcodarsnacht leis sin, éirionn
le mna — mar gheall ar mhalartd leanai, a mbia, a gcomhairle — toradh praiticiuil a bhaint
amach gan aon tdarés foirmitil drafochta. Tacafonn sé seo leis an tuairim a chuireann O
hOgéin (1999) chun cinn go mbionn eolas na mban sa bhéaloideas bunaithe ar thaithi agus
ar chleachtas, seachas ar dheasghnatha foirmidla fireanna. Sa chomhthéacs ndisiunta, it a
raibh mn4 ina bpriomhchothaitheoiri cultdrtha sa teaghlach, léirionn an chodarsnacht seo

struchtur sdisialta nios leithne.

Mar thocal scoir ar an dbhar sin, léirionn na scéalta seo an teannas idir miotais agus
réaltacht an tsaoil, agus r6l na mban mar nasc idir an d4 mhodh insinte. Cé go mbionn
eiliminti iontacha — fathach, peisteanna, draiocht — i gceist, bionn gniomhartha na mban
bunaithe ar loighic shoéisialta atd inchreidte i gcomhthéacs na hdite: cothd, comhairle, cosaint
clainne. Mar a mhaionn Dégh (2001: 5), ‘legend even if it’s not founded on reality can create
reality, a choinnionn an scéal fréamhaithe i dtaithi an phobail fia nuair a ghluaiseann an plota
i dtreo an mhiotais. Tugann seo le fios nach ga na scéalta a léamh mar shiscéalta scartha én
réaltacht, ach mar thoirmeacha insinte a bhfuil fréamhacha acu i struchtuir shoéisialta agus

inscne an phobail.

Anailis fheimineach agus Léirmhiniu Siombalach

Nochtann léitheoireacht theimineach (Eagleton [2010], Cameron [1986], Spender [1980])
ar scéalaiocht an bhailiichdin seo go maireann na fioracha baineanna go srianta laistigh de
struchtuir shéisialta agus ina ainneoin sin cleachtann siad cineédlacha difriila gniomhaithe
ar bhealach féinteach. Mar a mhaionn Angela Bourke (1993), is minic a chuirtear guthanna
na mban i scéalta traidisiinta na hEireann i lathair as gniomh siombalach a dhéanamh
seachasle caint dhireach, rud a léirionn an comhthéacs inar cuireadh cosc ar tdards follasach
baineann go sdisialta. Feictear an patrin go follasach sna scéalta seo, scéalta ina ndéanann
mnd idirghabhail go cinntitheach i dtréimhsi géarchéime — ionadd, cotht, né comhairle — ach
is annamh a chuirtear iad i ldthair mar phriomhchtram na hinsinte. Is féidir linn, d4 bhri
sin, na patriin seo a léamh, ni mar deismireachtai finacha, ach mar mheicniochtai larnacha
trina ngintear bri an scéil.

Is patrun siombalach eile, a fheictear aris agus aris eile i scéalta Ghaoth Dobhair, an nasc
idir mnd agus an chumbhacht teaghlaigh, go héirithe le husdid an bhia. I scéal Chénaill Mhic
Phéidin a bailiodh ar an Ghlaisigh, baineann an bhean a ullmhaionn ‘dhd bhunnég mhéra ardin
agus...nimh ann ceann acha’ (CBES, 1066: 103-5) tisdid as a gndtheolas laethuil, gnitheolas
ti é le bagairt osnadudrtha a shéru. Seachas an gniomh seo a chur i lithair mar ghniomh ciona
no coire, tugann an scéal le fios gur beart riachtanach agus morélta é. Deir Bourke (2002:
6-12) gur 4is an-ghoillitinach go morélta é an bia trina ndéanann mné idirbheartaiocht ar
mbharthanas agus ar chosaint sa bhéaloideas. Sampla eile den ghné seo nd an scéal ‘Fionn agus
Fathach as Tir na Sorcha’ (CBES, 1064: 481) a bailiodh sna Rosa. Aris is { an bhean — at4 gan
ainm sa scéal, mar a feictear i scéalta eile 6n cheantar — a ullmhaionn an bhonnég nimhithe
agus a thaigheann an ldmh in uachtar ar an thathach mar gheall air seo. Is ar chumas troda
fisicitil amhdin a bhraitheann Fionn. Cé gurb i an bhean a mharaionn an fathach, caitheann
Fionn breithitnas uirthi d4 mimhacdntacht agus a gliceas seachas tréasla 1éi as a héacht.
T4 an scéal seo trom leis an liom leatachas i dtaobh treithe foréigeanacha na mn4; td an
frdmu siombalach seo ag teacht le [éirmheastoireacht liteartha fheimineach a deir nach beart
éighniomhach ar noirm shdisialta é an saothar baile, ach deis frithbheartaiochta straitéisi

(hooks, 1990; Federici 2004; de Certeau, 1984 ).

Léirionn fior na leasmhathar, go hdirithe mar a léiritear i scéal Phddraig Mac Giolla
Chombhaill (CBES, 1066: 118-25) n6 “The Dragon-Slayer’ in innéacs na seanscéalta idirnaisitinta
i, an débhriocht shiombalach a bhaineann le hidaras na mban. Cé go gcuirtear { in il mar
phearsa shleamchuiseach, chruélach, is ar son shébhdilteacht an teaghlaigh a hiompar,
dfach, go mion minic. Tugann Nic Giolla Chomhaill (2016: 54-5) faoi deara go léirionn
moéitif na ‘droch-leasmhathar’ né na ‘drochmhéthar’ i dtraidisitin na hEireann imni faoin
‘mhimhoréltacht’, oidhreacht, atdirgeadh agus seasmhacht teaghlaigh go minic seachas
drochrun dachasach na mban. Ceartajionn léamh siombalach feimineach an tuiscint gur
seachrdn morélta { an leasmhathair, ach fior atd ina samhail den teannas shéisialta a bhaineann
leis an mhaithreachas agus an dlisteanacht. Tacaionn an léirmhinit seo leis an mhaiomh a
rinneadh thuas go munlaionn sriantacht struchtudrach rél na mban (Brophy, 2022) sna scéalta
seo seachas an t-eisintiulachas morélta. Is follasach an t-ordlathas inscne, mar shampla,
an rochtain shiombalach ar thios draiochta no eile; is mar sin a dhéantar an chumhacht a
ionch6da mar eolas eispéireasach atd le scaipeadh laistigh de ‘lionrai ban’

Cuireann an easpa ban ‘casta’ sna scéalta seo, béim ar an pholaitiocht inscneach a
bhaineann leis an scéalaiocht, go hairithe i gcds idirghabhail chinniinach na mban sna
scéalta ar choéir go mbeadh tédbhacht nadudrtha scéalaioch ag baint leis — éacht, treasla stl. Is
minic sna scéalta seo a théann bean ar iarraidh a luaithe agus atd a feidhm comhlionta aici,
agus mar sin de figtar na fioracha fireanna leis na scéalta a chur i gcrich né tairbhe a bhaint
as saothar, fulaingt n6 luachanna moriélta, né fisicitla na mban; mar shampla, sa scéal ‘An
t-Aingeal agus An t-Iolar’ (CBES, 1063: 172-173) 6 Loch an Itir, ‘Leim sé suas ina ucht agus
ligh an ct é le sin d’imthigh an t-Aingeal amach as a cuime a’s nior smaointuig sé uirti ni ba
mho. Leagtar béim ar thdbhacht chomhthéacs an léirithe agus ar idards an scéalai i dtraidisiin
Dhiin na nGall, dar le O Laoire (2005: 73-90), ina léiritear go bhfuil udards insinte ag brath
ar an ghniomh féin seachas ar stddas seasta an scéalai. Sa mhunla seo, cruthaitear ciall agus
creidimh an tseanchais as an idirghniomhaiocht idir an scéalai agus an lucht éisteachta, agus
tri na coinniollacha séisialta agus cultirtha ina dtarlaionn an insint. D4 réir sin, is féidir a ditia
go bhfuil an scéalajocht fréambhaithe i gcérais dititla eolais agus cumhachta, rud a osclajonn
an bealach do léamh nios doimhne ar an traidisitn béil, ar nés ghuth agus idards na mban.

Ar an dbhar sin, ba chéir go gcuirtear fioracha a leithéidi seo chun cinn mar ghniomhaithe
cultuir suntasacha sa scoldireacht Ghaeilge, theimineach, nua-aimseartha ar dbhar an
bhéaloidis. Sampla de seo is ea trachtas Michelle Dunne (2023), Saintréithe de Thraidisiiin
Béil na mBan agus Léiriti na mBan i gCnuasach Shedin Mhic Mhathiina. Cuireann Nic Giolla
Chombhaill (2018) béim ar ghuth na mban sa traidisiun béil, agus tugann si le fios go gcaithfear
iad a anailisit in aghaidh naduir léirmheastacha ndisitinacha agus patrarcacha le tdbhacht
agus casacht na staire a léirid. Is féidir 1éiriti nua a thuiscint 6 thioracha baineanna sna scéalta
seo, ni mar aircitiopai amhdin ach mar léirithe siombalacha ar idirbheartaiocht na mban
maidir leis an chumhacht, an mharthanacht agus an traidisiin. D4 bhri sin, ni bhrunn anailis
theimineach agus shiombalach idé-eolajocht nua-aimseartha chun cinn ar dbhar traidisitnta,

ach nochtann si 1éirmhinithe difridla atd fite fuaite sna scéalta cheana féin.

Concluid

Mar thocal scoir, is saibhreas as cuimse iad na scéalta seo a bailiodh a bhuiochas le Bailiuchédn
na Scol, nar chéir duinn a fhégdil ar an trd tholamh agus muid ag forbairt mar shochai
nua-aimseartha agus an traidisitin béil ar leac a bhdis. Is scéalta iad seo, a mhunlaionn, a
cheistionn agus a chuireann i lithair fioracha ilchuimsitheacha agus a thugann léargas ddinn ar
chreidimh agus nésanna dr sinsear, maith n6 olc. Mar a luann O Laoire, ba shli { an scéalaiocht
le ceisteanna agus dbhair fogaire na linne a chioradh go hoscailte ach go caolchuiseach
(Fernandez, 2021). Is amhlaidh iad na ceisteanna at4 4 gcioradh againn sa 14 at4 inniu ann:
an mhoraltacht, an t-udards, an ghnéasulacht, an inscne, an fhéinitlacht, an teaghlach agus
araile. Is orainne atd an dualgas mar chainteoiri agus scoldiri Gaeilge, an traidisiun seo a

chaomhnt agus a thabhairt chun cinn don chéad ghldin eile.

Liosta na nImleabhar

Na Rosa -

Rann na Feirste:
Bailitchdn na Scol, Imleabhar 1064.
(https://www.duchas.ie/ga/cbes/ 44283812 Route=schools &

https://www.duchas.ie/ga/cbes/4428;80/4401767/4492829)

Bailiichdn na Scol, Imleabhar 1065.
(https:/ /www.duchas.ie/ga/cbes/44283822Route=schools)

Loch an Iiiir:

Bailitichdn na Scol, Imleabhar 1062.

(https:/ /www.duchas.ie/ga/cbes/44283782Route=schools)

Bailitichdn na Scol, Imleabhar 1063.

(https:/ /www.duchas.ie/ga/cbes/44283792Route=schools)

Ard Créna:
Bailitichdn na Scol, Imleabhar 1057.

(https://www.duchas.ie/ga/cbes/52861742Route=schools)

Gaoth Dobhair -

Cnoc an Stollaire (Bun Beag):
Bailitichén na Scol, Imleabhar 1068.
(https://www.duchas.ie/ga/cbes/ 4428389/ 4403037/ 4511138)

Doiri Beaga:
Bailidchdn na Scol, Imleabhar 1066.

(https://www.duchas.ie/ga/cbes/44283862Route=schools)

An Luinnigh:
Bailiichdn na Scol, Imleabhar 1068.
(https://www.duchas.ie/ ga/cbes/ 44283922Route=schools)

Bailitichdn na Scol, Imleabhar 1069.
(https:/ /www.duchas.ie/ ga/cbes/ 44283932Route=schools)

Bun an Inbhir:
Bailidchdn na Scol, Imleabhar 1066.

(https://www.duchas.ie/ga/cbes/44283852Route=schools)



https://www.duchas.ie/ga/cbes/4428381?Route=schools
https://www.duchas.ie/ga/cbes/4428380/4401767/4492829
https://www.duchas.ie/ga/cbes/4428382?Route=schools
https://www.duchas.ie/ga/cbes/4428378?Route=schools
https://www.duchas.ie/ga/cbes/4428379?Route=schools
https://www.duchas.ie/ga/cbes/5286174?Route=schools
https://www.duchas.ie/ga/cbes/4428389/4403037/4511138
https://www.duchas.ie/ga/cbes/4428386?Route=schools
https://www.duchas.ie/ga/cbes/4428392?Route=schools
https://www.duchas.ie/ga/cbes/4428393?Route=schools
https://www.duchas.ie/ga/cbes/4428385?Route=schools

